
ХРОНІКА ВЫЗВАЛЕННЯ ВІЦЕБСКАЙ ВОБЛАСЦІ 

 

Лёзненскі раён 

 

Лёзненскі раён быў акупіраваны нямецка-фашысцкімі захопнікамі ў ліпені 1941 года, Лёзна – 

17 ліпеня. За гады акупацыі каля 1400 лёзненцаў былі вывезены на прымусовыя работы ў Германію, 

большасць з іх прайшла праз усе жахі і выпрабаванні, якія выпалі на долю вязняў Бухенвальда, 

Майданака, Асвенцыма, Дахау, іншых фашцысцкіх канцлагераў.  

На тэрыторыі Лёзненскага раёна дзейнічалі Лёзненскія падпольныя райкамы КП(б)Б і 

ЛКСМБ, партызанскія брыгады «Аляксея» (з красавіка 1944 імя Данукалава), Лёзненская, 14-я, 19-я 

і 16-я Смаленская, 1-я брыгада імя Заслонава, 1-я Беларуская брыгада, асобныя атрады «Меч» і 

А. С. Пятрова, партызанскі полк «Трынаццаць», С. У. Грышына. 

Раён вызвалены войскамі 3-га Беларускага фронту ў выніку наступлення на віцебскім 

напрамку ў ходзе асенне-зімовай кампаніі 1943–1944 гг. і праведзенай Віцебска-Аршанскай (23–28 

чэрвеня 1944) наступальнай аперацыі. Лёзна і частка раёна вызвалены 8 кастрычніка 1943 г. воінамі 

91-й, 134-й і 158-й стралковых дывізій, 4-й знішчальнай процітанкавай артылерыйскай брыгады             

39-й арміі, 47-й механізаванай брыгады, 28-й гвардзейскай танкавай брыгады 472-га гаўбічна-

артылерыйскага палка і 1820-га самаходнага артылерыйскага палка рухомай механізаванай групы 

Калінінскага фронту. 5 часцям і злучэнням, якія вызначыліся пры вызваленні Лёзна, прысвоена 

ганаровае найменне «Лёзненскіх». Баявыя дзеянні па вызваленні паўднёвай часткі раёна вялі войскі 

5-й арміі і 152-і ўмацаваны раён 11-й гвардзейскай арміі. 

